
Vakjury:

Prissentatie:

Mei meuglik gemak door:

Joeksjury:

De Ald Prinse van De Wortelepin hebbe
‘’de Giel” geadopteerd, dae jaorliks wuurt
oetgereik aan de zengers van ‘t winnende
liedje. 

Harry Peters (VZ)
Ger Heyman
Martin van Boekholdt
Resy Lucassen-Wolters
Julia Titulaer-Beurskens

Sander Mattheijssen & Petro Janssen

Mark Janssen (Floormanager), Big Band Beats&Boogies, Frank
Donders, arrangeurs Hub Boesten en Marlstone, Jeroen Clabbers
Danny Geelen, Harold Baur, René Brünken (Livestream)
alle komponiste, teksschrievers en zengers en vreejwilligers van
De Wortelepin.

Tijmen de Voogd
Britt Gubbels
Kay Wackers
Marleen van Hees
Rudi Bakker



Leef Wortelepinne en Wortelepinkes,

Van herte welkóm beej De Energa
Liedjesaovend van De Wortelepin. Ik vind ‘t
geweldig det geej heej vanaovend aanwezig
ziet op ’t groeëtste evenement van de
Wortelepin boete ’t Vastelaovesseizoen.

Met ‘n extra fieëstelik tintje want veur ‘t iers
sinds jaore kinne weej dezen aovend weer
veur óg bringe met live meziek. Big Band
Beats&Boogies, ónder leiding van Alex
Loiacono, zal vanaovend alle 11
deilnemers begeleide met meziek dae
speciaal veur eur bezetting is oetgewerk.

Vanaovend wuurt verrassend, met ‘n keur aan artieste en verschillende
meziek stiele.

Gelökkig is ‘t dit jaor ouk weer gelök um ‘ne livestraem op te zette
zoeëdet idderein dae neet heej kin zien deze geweldigen aovend kin
volge.

Gruuets bin ik op ‘t groeëte aantal inzendinge, det ware d’r mier as veurig
jaor! En ouk zien d’r dit jaor mier entree kaarte veur dezen aovend
verkóch.

Det guuef aan det goje initiatieve gesteund waere. Laot ós vanaovend
genete van deze ónofficiele start van de Vastelaovend en d’r same eine
moeëje aovend van make.
det is wat ós verbindt, det is wat “Bliërick verbindt”.

Vuuel plezeer vanaovend en meuge de beste winne.
Vors Carotius IX

Sponsore van de Energa Liedjesaovend 2026

1
Couplet:
Waer ik ’s morges wakker
Ik vrief door mien gezich
De morgestónd steit euveral geschreve
Wat zónnesträölkes schiene
Die laote noow verdwiene
De stilte en d’n duuster van de nach
Dus laot ik mich noow drage door de wind
Wies det ik alle vreejheid in mich vind

Refrein:
Ik veul mich met dees daag zoeë vogelvreej
Zien alle zörg veurbeej
Asof d’n tied d’n daag vertraagt, det alles meug heej met dees daag
Jao want ierlik waor, wae duit ós wat
Det vreej geveul kump noow al doeënderbeej
D’n twiefel is veurbeej
Vergaet ik alles um mich haer, dan kump ‘t altied heej op neer:
Ik veul mich noow zoeë vogelvreej

Couplet:
Ik laef mien eige laeve
En gaon miene eige waeg
Det haet de Vastelaovend mich gegaeve
As lintewölkskes kómme
D’n ozel euverwónne
Kleurt alles heej vanzelf um mich haer
Dus laot ik mich noow drage door de wind
Wies det ik alle vreejheid in mich vind

Brök:
Vreejgevochte kies ik, noow mien eige paad
Grenzeloos gebaore, ‘t is nog neet te laat

Vogelvreej
Zang: Stan Dekkers

Refrein (1e&3e):
Jao , want Prins det bis se veur ’t ganse laeve
Det haet de Vors ós maar moeëj gegaeve
De groeëtste wins, jao einen druim um te belaeve
Weej gaon d’r altied met die alde taegenaan
Al zweit ’t vruiwke thoes de scepter, haet de bóks aan
Maar beej de Pin steit einen Hoeëgheid baovenaan
Bin gewaore noow wat alle minse winse
En daorum bin en blief ik noow veur altied Prins

Couplet:
Wie ik einen blaag waas wis ik al wat ik woel
Mich same met die vaere presentere
Veur mich eine gaven druim en dae kwaam oet
En kin noow met gans Bliërick klasjenere
Wae wet wuurs dich waal ens
Beej de Pin de nieje Prins

Couplet:
As ik dan weer thoes bin dan dreit de waereld um
Dao haet d’r toch maar ein ’t veur ’t zegge
Die deilt dan gans allein de lakes oet
En zal die dan met nemes euverlegge
Dan dink ik beej mich zelf
Beej de Pin bin ik de Prins

Refrein (2e):
Jao , want Prins det bis se veur ’t ganse laeve
Det haet de Vors ós maar moeëj gegaeve
De groeëtste wins, jao einen druim um te belaeve
Weej gaon d’r altied met die alde taegenaan
Al zweit ’t vruiwke thoes de scepter, haet de bóks aan, mak de deens oet,
zingk ‘t hoeëgste leed, en haet ’t letste woord
Maar beej de Pin steit einen Hoeëgheid baovenaan
Bin gewaore noow wat alle minse winse
En daorum bin en blief ik noow veur altied Prins

Veur altied prins
Zang: Leon Theuws, Gerard Peeters, Eric Knorr, Maurice Holthuijsen
en Michael Ooms 2

Refrein:
Alles det is noow begós
Laot verhaole, ós kómme haole
Druime waere waor gemak
Vol verlange, van wat nog kómme geit
Want ‘t kump good en ik weit, jao ik weit
Ik kóm d’r aan, oh oh oh oh oh
Laot ós straole, want ik
Ik kóm d’r aan

Ind : Ik kóm d’r aan, ik kóm d’r aan, ik kóm d’r aan,
Ik kóm d’r aan, ik kóm d’r aan, ik kóm d’r aan, ik kóm d’r aan

Couplet:
Liedjes die klinke van wied al door de straot
Det is wao ik veur laef, mich op verlaot
Waal of neet in de maot, ik kóm d’r aan
Ik zing en ik dans in ’t ritme van de nach
In ’t leech van de maon, zeen ik diene lach
‘k Had dich heej noeëts verwach, ik kóm d’r aan
Laot mich daen druim belaeve, zet d’n tied maar stil
Want de Vastelaovend haet op ós gewach

Couplet:
Verdwaald in gedachte maar nörges oeëts allein
Ónderwaeges nao dich, tel iddere stein
strakkes weej weer beejein , Ik kóm d’r aan
Laot ós verhaol beginne, zet d’n tied maar stil
Want de Vastelaovend haet op ós gewach

Tössespel:
Ik kóm d’r aan, ik kóm d’r aan, ik kóm d’r aan, ik kóm d’r aan, ik kóm d’r aan,
Ik kóm d’r aan, ik kóm d’r aan, ik kóm d’r aan, ik kóm d’r aan,

Ik kóm d’r aan
Zang: Dani Ruijten

3

Couplet: 
Weej woele wat gaon drinke, maar eine! En neet mier!
Want anders geit ’t net wie idders kier
Dus neet te lang en gen gehang!
Ik zoot aan thoes te dinke, de jas al in ’t zich,
Toen zag d’r emes taege dich en mich:
“Bis dich mien naef of dich mien nich?”

Refrein:
Blief nog efkes heej, dich huurs heej d’r beej
Dich geis vuuels te vruug, ik bin dich nog lang neet muug
’t Is nog neet gedaon, laot mich heej neet staon,
Want de kins ouk straks wat ierder gaon.

Couplet:
Mien vader is ’t werke beej de gemeinte zat,
Op det kantoeër haet hae ’t gans gehad,
Hae wilt de poen van zien pensioen.
D’n baas, dae luuet um merke: “Det is neet wat ik wil,
Dich hels dich net wie thoes heej lekker stil,
Det mak veur dich dus gen verschil!”

Couplet:
Mien broor zien vrouw ging fiete, die waas inens eweg,
En ech, det vónd hae gaar gen dieke pech,
Maar gans allein is gaar neet fijn,
Toch kwaam d’r waal visite, de buurvrouw die kwaam gaer,
En idders kier vuuel mier as dreej keteer,
Dao hoor se idd’ren aovend weer:

Letste regel letste refrein:
Want de kins ouk straks wat ierder…
Of wat later…
Maar ouk gaar neet gaon…

Blief nog efkes heej
Zang: Marina Claessen en Willy Billekens 4

Winnaers Liedjesaovend vanaaf 2000

Refrein:
Ik griep mien kans d’r is noow genne waeg mier truuk 
Gennen twiefel en ik hald mich neet keduuk 
Neet geschaote is mis, en weit noow beslis, dit is mien moment
Ik gaon d’r gans veur dit wuurt vas eine tóffe tied
Hald mich neet in dan krieg ik later genne spiet 
Ik weit en veul aan alles um mich haer ‘t is noow of noeëts 
Ind : Ik weit en veul aan alles um mich haer ‘t is noow of noeëts

Couplet:
Heb ein gans jaor mótte wachte , noow blie des dich der bis
Kins neet gluive wievuuel ik dich heb gemis
Vastelaovend is mien laeve, dao geit alles veur opzie
Is veur mich ’t allermoeëjste wat d’r is
Want as dich d’r bis bin ik van de partie
Dich maks mich en alle minse noow weer blie

Couplet:
Waog de spróng noow in ’t depe, de mood beejein gerap
’t Mót gebeure noow en op um aafgestap
Hallo dich mien leefste sieske ik haol dich noow oet dae sleur
Doot dien beste ploete aan , weej gaon op stap
Bin ik doeën beej dich veul ik mich ‘ne charmeur
Weit ’t zeker jao ik gaon d’r noow gans veur

Tössespel:
Wao ‘t blood mei kroepe kin en wao haer det wet toch genne mins
Dus laef dich dien leave en plök dich d’n daag wie se kins

Noow of noeëts
Zang: Roy van den Broek 5

Couplet:
As ik weer truuk in Bliërick bin
weit ik dit is weer ’t begin,
want joeks en jen guuef ´ne kwanten tied
Dae Vastelaovend rake weej neet kwiet

Refrein:
Heej in Bliërick gaon weej danse met óg
as de sterre fónkele in de lóch
en as idderein dit liedje met ós zingk
is ’t allein .… gold wat d’r blink
Jao minse det duit ós heej binde
Same viere met ós leve vrinde
Hald ós vas dan kinne weej gaon
dan zal de Pin altied bestaon
Heej in Bliërick gaon weej danse met óg
as de sterre fónkele in de lóch
en as idderein dit liedje met ós zingk
is ’t allein nog maar gold wat d’r blink

Couplet:
Wets se wat ik moeëj aan Bliërick vind,
det Vastelaovend ós zoeë fijn verbind.
Laot ós gaon want dan gaon weej vaer,
ós Kloeësterstraot, dao viere weej zoeë gaer.

Brök:
Dezen band is ós gegaeve
Det guuef vrindschap veur ’t laeve

Bliërick verbindt
Zang: Marion Nissen, Jessica Janssen, Esther Deenen en Eva Derks 6

Wat doon die dao?
Zang: Teun Paulussen en Steve Spengler

Couplet:
Ik waas nog maar zón kiendje, toen zagte mam en pap,
Kóm dich ens heej,
Met dich en met dien vriendje, gaon weej vandaag op stap,
D’n optoch kump veurbeej.
Ik weit nog det ik döbbel loog,
Wie ik det maf gedoedel zoog:

Refrein:
Ik dach: wat doon die dao? Noow mós se kieke !
Ik wis nog gaar neet wao det op meus lieke,
Maar des veurgood veurbeej en lang geleje,
Noow doon weej ouk wat die dao deje.

Couplet:
En hiel wat jaore later, weej zónge idder leed,
Jao, keihard mei,
Weej krege sókkerwater, maar groeëte minse neet,
Die drónke ander grei,
Wae aan d’n tap zón glaeske drónk,
Wie baeter det zón liedje klónk:

Couplet:
Ein jäörke later kwame d’r ouk nog vrouwluuj beej,
Nog mier kabaal!
Maar met zón maedje same, weej hadde gen idee,
Die andere aevel waal.
Die stónde dao, det waas bes gek,
Met eur gezich aaneingeplek:

7

Alles kump toch good !
Zang: Roy van den Broek, Rene Driessen, Marco van Huenen en
Jeffrey Houba

Intro:
Alles kump good, good!
De Vastelaovend zit in ós blood
Beej de Pin op de straote
Viere weej weer oetgelaote                                           Hey hey hey hey

Refrein:
Alles kump toch good     
Ohoo
De Vastelaovend zit in ós blood   
Ohoo
Zinge weej vol goje mood   
Alles kump toch good

Couplet:
In d´n optoch zit ein gaat
gen paniek ´t wuurd toch laat
Weej blieve staon op ós plek 
kieke of hae dan nog vaerder trek                                Hey hey hey hey

Couplet:
Danse ware weej verlierd     
Want weej deje ‘t verkierd     
Dich trapste mich op miene voot   
Maar dich reeps oët alles kump toch good                 Hey hey hey hey

Couplet:
Slaope doon weej noow nog neet
Wets se wao det dan aan leet
Weej fieëste door, de ganse nach
det is kwant en good door os bedach                         Hey hey hey hey

Brök
Lach van, oeër, wies oer, zing op ´t plein of in ein koeër
Wat mak ´t oet en geit ’t mis, zoeëlang d´r dit liedje is.

8

Energa Liedjesaovend op Omroep Venlo
Wilt geej de Energa Liedjesaovend nog 'ne kier röstig teruukkieke op
de tillevisie? 
Op zóndaag 4 oktober 2026 zal de Energa Liedjesaovend in zien
gehiel te zeen zien via Omroep Venlo.
Omroep Venlo is te ontvange via kanaal 40 (Ziggo) en kanaal 1345
(KPN).

Rabobank mak Livestream mei meugelik
De livestream van de Energa Liedjesaovend 2026 is meugelik gemak
door de Rabobank met de campagne "Geef je club een draai". 

Weej hebbe 'n financiele beejdrage óntvange van de Rabobank veur ós
project "Vastelaovend veur idderein". 't Geld zal besteed waere um minder
valide minse en kwetsbare seniore via 'ne livestream van ós evenemente
te laote genete.

Rabobank bedank veur 't vertrouwe!



Het Vastelaovesseizoen staat weer voor de deur en dit jaar pakt De
Wortelepin groots uit tijdens de liedjeswedstrijd!

Want geen orkestbanden, geen muziek uit een doosje… dit jaar komt de
muziek écht van het podium. De artiesten worden tijdens de
liedjeswedstrijd live begeleid door Big Band Beats&Boogies!

Beats&Boogies is een complete bigband met een stevige bezetting van
saxen, trombones, trompetten en ritmesectie. Een band die zich thuis
voelt in jazz, soul, pop en feestmuziek en die weet hoe je samen met
zangers en zangeressen een zaal in beweging krijgt. En voor deze
bijzondere avond duikt de band vol in de Vastelaovesmuziek.

Alle deelnemende liedjes krijgen een volledige live begeleiding. Dat
betekent echte blazers, een live ritmesectie, zangers en muzikanten
samen op het podium en vooral: de energie en spontaniteit die je alleen
met livemuziek krijgt.

Beats&Boogies heeft er ontzettend veel zin in om samen met De
Wortelepin en alle deelnemers van deze liedjeswedstrijd een geweldige
avond te maken.

16

ALLES ANDERS....

Refrein:
Op pleine en in kroege
Allemaol op straot
Dao is d’n echte vierder
Zing maar in de maot
Op pleine en in kroege
Allemaol op straot
Dao is d’n echte vierder
Zing maar in de maot
Weej zien de Vastelaovend,
gekke en de clan
Weej hebben genne trekzak maar zien waal van joeks en jen

Couplet:
De zits allein te kieke
Weej hebben dich gespot
Dit is ós femilie
Weej fieëste wie ‘t mót
En wils se met ós viere
Wao wach se dan nog op
Gank lekker mei nao boete
Vastelaovend is d’n top

Couplet:
En veur de neet vierders
Luuster maar ens good
Geej got het noeëts begriepe
Vastelaovesblood
En wilt ge dao toch beej
Lier dan de joeks en jen
En as óg det geit helpe
Kom dan maar beej de clan

Uptempo brök:
Oohohoho (Ohohoho)
Hey Hey Hey
Oohohoho (Ohohoho)

Vastelaoves clan
Zang: Hay Vercoulen 9

Couplet:
Huurt ge dae Vastelaoves-kreet
Alles bleujt wie “vergaet-mich-neet”
Kleure ónder de raegenbaog
Gaeve ós weer de volle laog
Danse sjanse en hoepsassa, falderie en de faldera
Vader tied aoh bravissimo..wie geweldig .. dít kedóó!

Refrein:
Laef ‘t laeve.. good geluimp
Lache wie in de zón gedruimp
Joeksig Bliërick dans noow mei
Heej op ós schoeën carottewei
Oh oh oh oh oh veul deze lach
Oh oh oh oh oh…laef daag en nach

Couplet:
Nörges örges ein zoormoos-snoet
Nemes zuut wie ein pletske oet
Alle bein of die luie veut
Kriege dae Vastelaoves-scheut
Zinge swinge of joeks-meziek.. oh det viere weej ouk geliek
Vader tied aoh bravissimo.. wie geweldig……deze show

Brök:
Viva la vie dae lach
Genete weej daag en nach
Alles wat ós samebrink
Kiek heej wie det geit alles zingk

De lach van ’t laeve
Zang: Lonneke van Doorn, Annette Creemers-Hermans, 
Ruud Geeraets en Wout de Wolf 10

Couplet:
Met dich op paad wies ‘s aoves laat, dae Vastelaovessjans,
De gansen daag, met vuuel bedraag, gezónge en gedans,
Dan kump d’r zón moment vanzelf in ‘t zich,
Des se zaes: Ik hald van dich:

Refrein:
Zón moeëje wäörd hoort ik waal dökker in mien laeve,
Die zien gauw gegaeve,
En ieëwelang met Vastelaovend al verwaeve,
Dan neems se gaer de leefde lich,
Maar toch: die wäörd, die zien mich ech neet um ’t aeve,
As ik die huur van dich.

Couplet:
D’n aovend heej is haos veurbeej, de kins ’t noow nog kwiet,
Kóm zeg ’t dan, noow det nog kan, ‘t is d’n hoeëgsten tied,
D’n daag löp op zien ind, dus pak dien letste kans,
Des se zaes: Dich bis ’t gans:

Zón moeëje wäörd
Zang: Sandy van de Perre en Bas Marijnissen 11



Energa Liedjesaovend 2026 | 26 september 2026
Inschete/ElfElf | 11 november 2026
Swaree | 16 januari 2027
Zónnendaag | 17 januari 2027
Gaejerprissentasie (Beslaote) | 20 januari 2027
Wortelepinnies Onderwater Spektakel | 23 januari 2027
Hierezitting | 24 januari 2027
Dameszitting | 24 januari 2027
Seniorezitting | 25 januari 2027
Prinsemis | 31 januari 2027
Jeugreceptie | 31 januari 2027
Prinsereceptie | 31 januari 2027
Groeët Gala Worteletruuj | 2 februari 2027
Truujendaag | 4 februari 2027
Groeëte Optoch Bliërick | 7 februari 2027
Rouse | 8 februari 2027
Straks is ’t weer Aswoensdaag | 9 februari 2027

Euverzich van ós evenemente
Veur de kaartverkoup kint geej op ós website kieke; www.wortelepin.nl

Wils dich in 2027 meidoon beej de Wortelepin
aan de liedjesaovend?
En ein vastelaovesliedje kinne schrieve um in te steure? 
Dan is d’r good niejs veur dich.

Door ein samewerking tösse de Wortelepin, ’t Raodhoes en het LiedLab
is d’r ein oétgelaeze kans um teksdichter te waere. Messchien schriefs dich
waal ’t winnende liedje veur de Blierickse vastelaovend.

Cursus Dialek Schrieve
Wilse det ouk in good Bliericks kinne?
Dan is de cursus Dialek schrieve van Bas Vissers 
zeker ouk aan te raoje. Ouk dae start in maart 2027. 

Mier weite? Kiék dan op trait-d-union.nl
of scan de QR-code. 

Cursus Liedjes Schrieve
 Begin maart 2027 start de Cursus Liedjes Schrieve,

heej in ’t Raodhoes! 

Mier weite? Kiék dan op liedlab.nl
of scan de QR-code 

Ouk vanaovend gaon weer 4 liedjes deil oet make van de rieke historie
aan Bliërickse liedjes en zulle op 11 november verschiene op Spotify.

Bliërickse Liedjes op Spotify!

De Bliërickse liedjes gaon al truuk wies de jaore vieftig van de veurige
ieëw. Ónlosmakelik zien de liedjes verbónde met de Bliërickse
Vastelaovend. Sterker nog de Liedjes behure tot ‘t Bliëricks cultureel
erfgood. 

Um dit erfgood te behalde en ouk weer jaorliks aan te völle met nieje
parelstökke is ‘t projek Liedjesaovend in ‘t laeve gerope. ‘n Samewerking
van de Wortelepin met vreejwilligers met as doel d’r veur te zörge det
ózze Liedjesaovend meibewaeg met d’n tied. 

Aan de veurkant is vanaaf december veurig jaor al gestart met de
evaluatie en ‘t herijke van de Liedjesaovend. As vereiniging hebbe weej
de stap dörve te neme um veur ‘t iers sinds jaore weer met ‘n liveband
aan de slaag te gaon. Met Big Band Beats&Boogies hebbe weej d’n ideale
partner gevónde. 

Vaerder is dit jaor de livestream geprofessionaliseerd zoeëdet degene die
gen kaart hebbe kinne kriege vanoet thoes mei kinne genete. Weej dinke
det dit jaor ‘t fundament is gelag veur de toekómstige jaore. En jao,
druime doon weej nog altied. 

Wie sjiek zoel ‘t zien um in de toekóms de Liedjesaovend weer live oet te
zende op tillevisie? Veur vanaovend gaon weej same met óg genete van
de Liedjesaovend 2.0. Dank aan alle betrokkene die meigewerk hebbe um
dit projek meugelik te make!
 

Bestuur
Vastelaovesgezelschap “de Wortelepin"

Projek Liedjesaovend 2.0

